

Տեղեկանք / Հիմնավորում
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ԵՎ ՀՈՐԴԱՆԱՆԻ ՀԱՇԻՄՅԱՆ ԹԱԳԱՎՈՐՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ
ԴԻՎԱՆԱԳԻՏԱԿԱՆ ԱՆՁՆԱԳԻՐ ԿՐՈՂ ԱՆՁԱՆՑ ՄՈՒՏՔԻ ՎԻԶԱ ՍՏԱՆԱԼՈՒ ՊԱՀԱՆՋԻՑ ԱԶԱՏԵԼՈՒ ՄԱՍԻՆ» ՀԱՄԱՁԱՅՆԱԳՐԻ 
ԿՆՔՄԱՆ ՆՊԱՏԱԿԱՀԱՐՄԱՐՈՒԹՅԱՆ


«Հայաստանի Հանրապետության կառավարության և Հորդանանի Հաշիմյան Թագավորության կառավարության միջև դիվանագիտական անձնագիր կրող անձանց մուտքի վիզա ստանալու պահանջից ազատելու մասին» համաձայնագրի կնքման նպատակահարմարությունը պայմանավորված է Հայաստանի Հանրապետության և Հորդանանի Հաշիմյան Թագավորության միջև բարեկամական և համագործակցային հարաբերությունների զարգացմամբ և ամրապնդմամբ:
Համաձայնագիրը կխթանի Կողմերի` դիվանագիտական անձնագիր կրող քաղաքացիների փոխադարձ այցելությունները և կնպաստի դրանց աճին: Հարկ է նշել, որ կողմերի` միմյանց պետությունների տարածքում գործող դիվանագիտական ներկայացուցչությունների բացակայությունը բարդացնում է մուտքի արտոնագրի ձեռքբերումը:
Հայաստանի Հանրապետությունը կնքել է դիվանագիտական անձնագրեր կրող քաղաքացիների նկատմամբ մուտքի վիզայի պահանջից ազատման մասին համաձայնագրեր Մերձավոր Արևելքի մի շարք պետությունների հետ, ինչպիսիք են Արաբական Միացյալ Էմիրությունները, Լիբանանի Հանրապետությունը և Սիրիայի Արաբական Հանրապետությունը: Միաժամանակ, համապատասխան միջոցառումներ են իրականացվում տարածաշրջանի այլ պետությունների հետ նման համաձայնագրերի կնքման ուղղությամբ: 
Ելնելով վերոգրյալից` Համաձայնագրի ստորագրումը հաջորդական կարևոր քայլ է Մերձավոր Արևելքի պետությունների հետ դիվանագիտական անձնագիր կրող քաղաքացիների նկատմամբ մուտքի վիզայի ազատականացված ռեժիմի անցնելու առումով:


